коми республикаса государственнÖй гражданскÖй службаÖн веськöдланIнлÖН ТШÖКТÖД

Коми Республикаса государственнöй гражданскöй службаöн веськöдланiнö гражданасянь шыöдчöмъяс видлалöм кузя государственнöй услуга сетан административнöй регламент вынсьöдöм йылысь

«Государственнöй да муниципальнöй услугаяс сетöм котыртöм йылысь» 2010 во сора тöлысь 27 лунся 210-ФЗ №-а, «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпасъяс, «Коми Республикаын шыöдчöм вылö гражданалысь право збыльмöдöм йылысь» 2010 во ода-кора тöлысь 11 лунся 47-РЗ №-а Коми Республикаса Оланпас серти
ТШÖКТА:

1. Вынсьöдны Коми Республикаса государственнöй гражданскöй службаöн веськöдланiнö гражданасянь шыöдчöмъяс видлалöм кузя государственнöй услуга сетан административнöй регламент содтöдын индöм серти.
2. Тайö тшöктöдсö олöмö пöртöм бöрся кута видзöдны ачым.

Веськöдланiнса начальник                                                              А.П. Власова   

Сыктывкар

2011 вося косму тöлысь 4 лун

19-од №

ВЫНСЬÖДÖМА

Коми Республикаса государственнöй 

гражданскöй службаöн веськöдланiнлöн

2011 во косму тöлысь 4 лунся 19-од №-а тшöктöдöн

(содтöд)

Коми Республикаса государственнöй гражданскöй службаöн веськöдланiнö гражданасянь шыöдчöмъяс видлалöм кузя государственнöй услуга сетан административнöй регламент
I. Панас

1.1. Коми Республикаса государственнö​й гражданскöй службаöн веськöдланiнö гражданасянь шыöдчöмъяс видлалöм кузя государственнöй услуга сетан тайö административнöй регламентыс (водзö – Регламент, Веськöдланiн) урчитö Веськöдланiнö воöм гражданасянь шыöдчöмъяс видлалöм кузя государственнöй услуга сетан пöрадок да государственнöй услуга сетан стандарт (водзö – шыöдчöм).
1.2. Государственнöй услуга сетöм вылö шыöдчысьясöн вермасны лоны торъя йöз – Россия Федерацияса граждана, а сiдзжö йöзмуса граждана да гражданствотöг йöз, сэтшöм случайяс кындзи, кутшöмъясöс урчитöма Россия Федерацияса войтыркостса сёрнитчöмöн либö федеральнöй оланпасöн, либö налöн уполномочитöм петкöдлысьяс (водзö – шыöдчысь, гражданин).

Тайö пунктса медводдза абзацын индöм уполномочитöм петкöдлысьяслысь уджмогъяссö эскöдöны Россия Федерацияса законодательствоöн урчитöм пöрадок серти.

1.3. Веськöдланiнлöн места да уджалан график йылысь, юöртан телефонъяс, электроннöй пошта инпас йылысь юöр.
Веськöдланiнлöн места: Коми Республика, Сыктывкар, Коммунистическöй ул., 9 керка.
Веськöдланiнлöн уджалан график (режим):

выльлун – четверг 9.00 – 17.30

пекнича                   9.00 – 16 00

пажын вылö кост  13.00 – 14.00

субöта – вежалун – шойччан лунъяс. 

Веськöдланiнлöн телефон: (8212) 285-160, факс (8212) 285-275;

Веськöдланiнса тэчаса юкöдувъяслöн, кодъяс участвуйтöны государственнöй услуга сетöмын, юöртан телефонъяс:

öтувъя юкöн (8212) 200-498;
правовöя могмöдан юкöн (8212) 285-198;
государственнöй да муниципальнöй служба юкöн (8212) 285-127;

пенсионнöй законодательство юкöн (8212) 285-185;

Электроннöй пошта инпас : E-mail uggs@rkomi.ru
1.4. Государственнöй услуга сетан пöрадок йылысь юöртöм.
1.4.1. Государственнöй услуга сетан пöрадок кузя юöр позьö босьтны гражданалы:
1) веськыда Веськöдланiнын (устнöя юöртöны Веськöдланiнса тэчаса юкöдувъяслöн уджалысьяс, кодъясöс индöма тайö Регламентлöн 1.3 пунктын, ас сёрниöн волöм дырйи);
2) пошта пыр (гражданалöн гижöмöн шыöдчöмъяс серти);
3) Öтуввезын Веськöдланiнлöн официальнöй сайтын  http://www.uggs.rkomi.ru, Коми Республикаса государственнöй услугаяс порталын http://www.pgu.rkomi.ru да Государственнöй да муниципальнöй услугаяс порталын  http://www.gosuslugi.ru;
4) телефоннöй да факсимильнöй связь, электроннöй пошта средствояс отсöгöн.
1.4.2. Шыöдчысьлöн эм право босьтны устнöя, сы лыдын телефон пыр, сылысь шыöдчöм пасйöм йылысь юöр.
1.4.3. Ас сёрниöн примитöм вылö места йылысь юöр, а сiдзжöас сёрниöн примитöм вылö урчитöм лунъяс да кад йылысь (гражданаöс ас сёрнинас примитан график йылысь) пасйöма Веськöдланiнса начальниклöн водзвежöсын.
1.4.4.  Öтуввезын Веськöдланiнлöн официальнöй сайт вылын гижöны татшöм юöр материалъяс:
Веськöдланiнлöн тырвыйö ним да тырвыйö пошта инпасъяс;
юöр босьтан телефонъяс, кутшö​мъяс серти позьö босьтны консультация;

электроннöй пошта инпасъяс;

тайö Регламентлöн текст.

1.5. Öтувъя юкöн лоö кывкутанаöн государственнöй услуга сетан пöрадок йылысь юöр дорö гражданалöн позянлун вöсна, сы лыдын öтувъя вöдитчан юöртан системаясын, тшöтш Öтуввезын,  а сiдзжö Веськöдланiнлöн юöртан стендъясын  гражданалы позяна местаясын, юöр йöзöдöм вöсна.
II. Государственнöй услуга сетан стандарт
2.1. Государственнöй услуга ним.
Коми Республикаса государственнö​й гражданскöй службаöн веськöдланiнö гражданасянь шыöдчöмъяс видлалöм.
2.2. Государственнöй услуга сетö Коми Республикаса государственнö​й гражданскöй службаöн веськöдланiн.
2.3. Государственнöй услуга сетан помшуöмöн лоö:
1) гражданинлы гижöмöн либö устнöя вочакыв индöм юалöмъяс серти;
2) мöд государственнöй органö либö мöд чина мортлы налöн компетенция серти шыöдчöмсö мöдöдöм йылысь юöртöм;
3)  öчереднöй подулавтöм шыöдчöм йылысь примитöм решение да сiйö юалöм кузя гражданинкöд гижасьны дугдöм йылысь уведомление;
4) шыöдчöм бергöдöм йылысь, кöнi обжалуйтöны ёрдлысь решение, уведомление, ёрдлысь сiйö решениесö обжалуйтан пöрадок гöгöрвоöдöмöн;
5) кор воö гижöмöн шыöдчöм, кöнi эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзанлунлы да эмбурлы грöзитöм, право торкавны позьтöмлун йылысь юöр;
6) гижöмöн шыöдчöм лыддьыны позьтöмлун йылысь юöр, кор шыöдчысьлысь овсö да пошта инпассö позьö лыддьыны;
7) шыöдчöмын индöм юалöм вылö вочавидзны позьтöмлун вöсна, сы вöсна мый сэнi эм государственнöй либö федеральнöй оланпасöн дорйöм мукöд гусятор, вочавидзны позьтöмлун йылысь юöр;
8) гражданинлöн шыöдчöм вылö подуласьöмöн шыöдчöм видлавны дугдöм йылысь уведомление.
2.4. Государственнöй услуга сетан кад.
Гражданалысь гижöмöн шыöдчöм видлалан кадыс – Веськöдланiнын гижöмöн шыöдчöм пасъян лунсянь 30 лун.

Гежöд случайяс дырйи, а сiдзжö кор шыöдчöм видлалöм вылö Веськöдланiн колана ногöн мöдöдö мукöд государственнöй органö, меставывса асвеськöдлан органъясö либö чина йöзлы колана документъяс да материалъяс сетöм йылысь запрос, ёрдъяс, дознание органъяс да водзвыв следствие нуöдан органъяс кындзи, сэки  Веськöдланiнса начальниклöн (начальникöс вежысьлöн) эм право нюжöдны шыöдчöм видлалан кадсö 30 лунысь абу дырджык вылö та йылысь шыöдчысьöс юöртöмöн да нюжöдан помкасö индöмöн.
Гражданалысь устнöя шыöдчöмъяссö видлалöны гражданаöс ас сёрнинаныс примитан кадö.

2.5. Государственнöй услугасö сетö Веськöдланiн татшöм нормативнöй правовöй актъяс серти:

Россия Федерацияса Оланподув (Российскöй газет, 2009 во тöвшöр тöлысь 21 лун, 7 №);

Коми Республикаса Оланподув (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.);

«Государственнöй да муниципальнöй услугаяс сетöм котыртöм йылысь» 2010 во сора тöлысь 27 лунся 210-ФЗ №-а Федеральнöй оланпас (Россия Федерацияса законодательство собрание, 2010, 31 №, 4179 ст.);

«Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса законодательство собрание, 2006, 19 №, 2060 ст.) (водзö – 2006 во ода-кора тöлысь 2 лунся 59-ФЗ №-а Федеральнöй оланпас);

 «Коми Республикаын шыöдчöм вылö гражданалысь право збыльмöдöм йылысь» 2010 во ода-кора тöлысь 11 лунся 47-РЗ №-а Коми Республикаса Оланпас («Коми Республикаса государственнöй власьт органъяслöн индöд-тшöктöмъяс», 2010, 17 №, 387 ст.);
«Коми Республикаын государственнöй услугаяс (могъяс) ладмöдöмын öткымын юалöм йылысь» 2009 во öшым тöлысь 23 лунся 133-РЗ №-а Коми Республикаса Оланпас («Коми Республикаса государственнöй власьт органъяслöн индöд-тшöктöмъяс», 2009, 49 №, 996 ст.);
тайö Регламентыс.

2.6. Государственнöй услуга сетсьö Веськöдланiнö гижöмöн либö электроннöя воöм вöзйöм, шыöдчöм либö норасьöм вылö, а сiдзжö Веськöдланiнö гражданинлöн устнöя шыöдчöм подуласьöмöн
Гижöмöн шыöдчöмö колö гижны:

1) Веськöдланiнлысь ним либö лöсялана чина мортлысь овсö, нимсö, вичсö либö лöсялана мортлысь чинсö;
2) шыöдчысьлысь овсö, нимсö, вичсö (бöръясö – эм кö);
3) пошта инпас, мый серти колö мöдöдны вочакывсö либö мöдлаö шыöдчöмсö мöдöдöм йылысь уведомление;
4) асьсö шыöдчöмсö, мöд ногöн кö, гижны вöзйöм, шыöдчöм, норасьöм йылысь;
5) шыöдчысьлысь кырымпас;
6)  гижан кадпассö.
Колана дырйи ассьыс висьталöмсö эскöдöм могысь шыöдчысь пуктö гижöмöн шыöдчöмкöд документъяс да материалъяс либö налысь копияяс.
Веськöдланiнö либö Веськöдланiнса чина мортлы электроннöя воöм  шыöдчöмын (водзö – электроннöй шыöдчöм) гражданинлы быть колö индыны ассьыс овсö, нимсö, вичсö (бöръясö – эм кö), электроннöй пошта инпассö, кор вочакывсö колö мöдöдны электроннöй документöн, да пошта инпассö, кор вочакывсö колö мöдöдны гижöмöн. Гражданинлöн эм право пуктыны татшöм шыöдчöмкöд колана документъяс да материалъяс электроннöя либö мöдöдны индöм документъяссö да материалъяссö либö налысь копияяссö гижöмöн.
Шыöдчöмлысь вöзъяна формасö вайöдöма тайö Регламент дорö 1 содтöдын, а сiдзжö йöзöдöма Öтуввезын Веськöдланiнлöн официальнöй сайтын (uggs.rkomi.ru), Коми Республикаса государственнöй услугаяс порталын (pgu.rkomi.ru) да Государственнöй да муниципальнöй услугаяс порталын  (gosuslugi.ru).
Ас сёрниöн волöм дырйи гражданин сетö сiйöс эскöдысь документ.
2.7.  Законодательствоöн абу артыштöма государственнöй услуга сетöм вылö колана документъяс примитöмын öткажитöм вылö подувъяс.
2.8. Законодательствоöн абу артыштöма государственнöй услуга сетöмын öткажитöм вылö подувъяс.
2006 во ода-кора тöлысь 2 лунся 59-ФЗ №-а Федеральнöй оланпаслöн 11 статья серти:

1) сэтшöм случай дырйи, кор гижöмöн шыöдчöмын абу индöма шыöдчöм мöдöдысь гражданинлысь овсö да пошта инпассö, мый серти колö мöдöдны вочакывсö, сэки шыöдчöм вылö вочакывсö оз сетны. Кор индöм шыöдчöмын гижöма праволы паныд дасьтанатор, вöчанатор либö вöчöмтор йылысь юöр, а сiдзжö морт йылысь, кодi сiйöс дасьтö, вöчö либö вöчöма, сэки шыöдчöмсö колö мöдöдны государственнöй органö сылöн компетенция серти;
2) шыöдчöмсö, кöнi обжалуйтöма ёрдлысь решение, пасйöмсянь сизим лунöн мöдöдöны гражданинлы, кодi мöдöдiс шыöдчöмсö, ёрдлысь сiйö решениесö обжалуйтан пöрадок гöгöрвоöдöмöн;
3) кор воö гижöмöн шыöдчöм, кöнi эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки позьö не вочавидзны шыöдчöмын индöм юалöмъяс вылö да гöгöрвоöдны  гражданинлы, кодi мöдöдiс шыöдчöмсö, право торкавны позьтöмлун йылысь;
4) кор гижöмöн шыöдчöмсö он вермы лыддьыны, сэки шыöдчöм вылö оз вочавидзны да сiйöс оз мöдöдны видлавны государственнöй органö, меставывса асвеськöдлан органö либö чина мортлы налöн компетенция серти, мый йылысь шыöдчöм пасйöм лунсянь сизим лунöн юöртöны гражданинлы, кодi мöдöдiс шыöдчöмсö, кор сылысь овсö да пошта инпассö позьö лыддьыны;
5) сэтшöм случай дырйи, кор гражданинлöн гижöмöн шыöдчöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи шыöдчöмын оз вайöдсьыны выль помкаяс да лоöмторъяс, сэки Веськöдланiнса начальниклöн (начальникöс вежысьлöн) эм право примитны öчереднöй шыöдчöмлöн подувтöмлун йылысь решение да дугöдны гражданинкöд сiйö юалöм серти гижасьны сэтшöм условие дырйи, мый индöм шыöдчöмсö да водзынджык  мöдöдлöм шыöдчöмсö мöдöдлiсны Веськöдланiнö либö Веськöдланiнса  öти и сiйö жö мортлы. Сiйö решение йылысь юöртöны гражданинлы, кодi мöдöдiс шыöдчöмсö.

6) сэтшöм случай дырйи, кор шыöдчöмын индöм юалöм вылö оз позь вочавидзны, сы вöсна мый сэнi эм государственнöй либö федеральнöй оланпасöн дорйöм мукöд гусятор, сэки шыöдчöм мöдöдысь гражданинлы юöртöны сы йылысь, мый  абу позянлуныс сетны юалöм вылö вочакыв, сы вöсна мый индöм юöр йылысь юöртны оз позь.

Сэтшöм случай дырйи, кор помкаяссö бырöдöма, мый серти шыöдчöмын индöм юалöмъяс вылö эз вочавидзлыны, сэки гражданинлöн эм право выльысь мöдöдны шыöдчöмсö Веськöдланiнö либö Веськöдланiнса лöсялана чина мортлы.
2.9. Государственнöй услуга сетсьö дон босьттöг.
2.10.  Шыöдчöм сетöм дырйи öчередьын виччысян меддыр кадыс оз вермы лоны 30 минутысь дырджык.
Ас сёрниöн примитöм дырйи öчередьын виччысян меддыр кадыс оз вермы лоны 30 минутысь дырджык.

2.11. Шыöдчöм пасъян кадыс оз вермы лоны Веськöдланiнö шыöдчöм воан лунсянь öти уджалан лунысь дырджык.

2.12. Жыръяс дорö корöмъяс, кöнi сетсьö государственнöй услуга, виччысян зал дорö, государственнöй услуга сетöм йылысь запрос гижан местаяс, найöс гижан образецъяса да государственнöй услуга босьтöм вылö колана документ лыддьöга стендъяс дорö.
Государственнöй услуга босьтöм вылö жыръяс могмöдсьöны государственнöй услуга сетöм вылö колана оборудованиеöн (компьютеръясöн, электроннöя артасян техникаöн, электроннöя юöртан средствоясöн, йитчан средствоясöн, тшöтш Öтуввезöн, оргтехникаöн), канцелярскö​й кöлуйöн, юöртан да справочнöй материалъясöн, нагляднöй юöрöн, улöсъясöн да пызанъясöн.
Жыръяссö, кöнi примитöны шыöдчысьясöс, оборудуйтöны сiдзи, медым позис мытшöдтöг ветлыны вермытöмъяслы, сы лыдын налы, кодъяс ветлöны креслö-кöляскаясöн.
Гражданаöс ас сёрнинаныс примитан местаяс оборудуйтöны пöжарысь видзан системаöн, медводдза медицина отсöг средствоясöн, юан ваöн, öтчыдысь вöдитчан стöканъясöн.
Юöртан стенд вылын пасйöны государственнöй услуга сетан пöрадок йылысь, Веськöдланiнлöн места да уджалан график, справочнöй телефонъяс, Веськöдланiнлöн электроннöй пошта инпас йылысь юöр, гижöмöн шыöдчöмлысь вöзъяна форма, ас сёрниöн примитан места йылысь, а сiдзжö ас сёрниöн примитаöм вылö урчитöм лунъяс да часъяс йылысь юöр.
2.13. Шыöдчöмъяс видлалiгöн гражданалысь правояс збыльмöдöм вылö условиеяс могмöдöм.

Веськöдланiн, Веськöдланiнлöн чина морт:

1) видлалö объективнöя, быд боксянь да ас кадö шыöдчöм, колана дырйи – гражданинлöн участвуйтöмöн, кодi мöдöдiс шыöдчöмсö;
2) корö, сы лыдын электроннöя, шыöдчöм видлалöм вылö колана документъяс да материалъяс мукöд государственнöй органысь, меставывса асвеськöдлан органъясысь да мукöд чина йöзлысь, ёрдъяс, дознание органъяс да водзвыв следствие нуöдан органъяс кындзи;
3) примитö мераяс, кутшöмъясöс веськöдöма, медым бергöдны либö дорйыны гражданинлысь торкöм правояс, вöля да оланпас серти интересъяс;
4) гижöмöн вочавидзö шыöдчöмын гижöм юалöмъяс вылö 2006 во ода-кора тöлысь 2 лунся 59-ФЗ №-а Федеральнöй оланпасын индöм случайяс кындзи;
5) юöртö гражданинлы, мый сылысь шыöдчöмсö мöдöдöма мöд государственнöй органö, меставывса асвеськöдлан органö либö мукöд чина мортлы  налöн компетенция серти.
Оз позь дзескöдны шыöдчысьöс Веськöдланiнö либö Веськöдланiнлöн чина морт дорö налысь удж критикуйтöмöн либö ассьыс правосö, вöлясö да оланпас серти интересъяссö либö мукöд йöзлысь правосö, вöлясö да оланпас серти интересъяссö бергöдöм либö дорйöм могысь шыöдчöмкöд йитöдын.
Шыöдчöм видлалiгöн оз позь висьтавны шыöдчöмын пасйöм юöр, а сiдзжö шыöдчысьлöн аслас олöмысь юöр сылöн сöгласиетöг. Оз ло юöр висьталöмöн шыöдчöмысь юöр, гижöмöн шыöдчöм мöдöдöм государственнöй органö, меставывса асвеськöдлан органö либö чина мортлы, кодъяслöн компетенцияö пырö решитны шыöдчöмын индöм юалöмъяс.
2.14. Государственнöй услуга босьтны позянлун да качество петкöдласъяс:

	Петкöдласъяс
	Мерайтан единица
	Петкöдаслöн нормативнöй лыдпас

	Позянлун петкöдлас

	Гражданалысь шыöдчöмъяс электроннöя видлалöм кузя государственнöй услуга босьтны позянлун (электроннöя государственнöй услугаяс сетöм кузя  вуджöдан тшупöдъяс серти)
	да/абу
	да

	Качество петкöдлас

	Гражданалöн шыöдчöмъяслöн, мый видлалöма урчитöм кадö, удельнöй сьöкта гражданалöн став шыöдчöм серти 
	%
	100

	Выльысь шыöдчöмъяслöн удельнöй сьöкта гражданалöн став шыöдчöм серти
	%
	0


2.15. Государственнöй услуга электроннöя сетöмын аслыспöлöслунъяс.
Электроннöй шыöдчöмъяс воöны Веськöдланiнö Веськöдланiнлöн официальнöй сайт пыр, Веськöдланiнлöн электроннöй пошта инпас вылö, Коми Республикаса государственнöй услугаяс порталö (pgu.rkomi.ru) да Государственнöй да муниципальнöй услугаяс порталö  (gosuslugi.ru).
Электроннöй шыöдчöмсö печатайтöны, да водзö сыкöд уджсö нуöдöны кыдзи гижöмöн шыöдчöмкöд тайö Регламент серти.

Электроннöй шыöдчöм вылö вочакывсö мöдöдöны электроннöй документöн электроннöй пошта инпас серти, мый индöма электроннö​й шыöдчöмын, либö гижöмöн пошта инпас серти, мый индöма электроннöй шыöдчöмын.

III. Административнöй процедураяс (состав, административнöй процедураяс сьöрсьöн-бöрсьöн мунанног да збыльмöдан кад, найöс збыльмöдан пöрадок дорö корöмъяс, сы лыдын административнöй процедураяс электроннöя збыльмöдöмын аслыспöлöслунъяс)

3.1. Государственнöй услуга сетöмö пырöны татшöм администратитвнöй процедураяс:
1) шыöдчöмъясöн удж:

шыöдчöм примитöм да пасйöм;

шыöдчöм видлалöм да сы вылö вочакыв дасьтöм;

шыöдчысьлы вочакыв мöдöдöм;

2) гражданаöс ас сёрнинаныс примитöм.
Государственнöй услуга сетан блок-схемасö вайöдöма тайö Регламент дорö 2 содтöдын.

3.2. Шыöдчöм примитöм да пасйöм.
3.2.1. Административнöй процедура заводитöм вылö подулöн лоö Веськöдланiнö шыöдчöм воöм либö тшöктöм серти витдлалöм вылö мукöд государственнöй органсянь, меставывса асвеськöдлан органсянь  либö чина мортсянь пуктана письмööн шыöдчöм воöм.
3.2.2. Шыöдчöмсö, кодi воис öтувъя вöдитчан  юöртан системаяс пыр, сылöн воан лунö печатайтöны бумага вылын, мый бöрын пасйöны да видлалöны тайö Регламентöн урчитöм пöрадок серти.
3.2.3. Пасйыны да босьтны лыд вылö колö гражданалысь став шыöдчöмсö, тшöтш и найöс, кутшöмъяс форма сертиыс оз лöсявны тайö Регламентлöн 2.6 пунктöн урчитöм корöмъяслы.
Гражданалысь шыöдчöмъяссö пасйö öтувъя юкöнын уджалысь электроннöя документъяслöн бергалан системаын налöн воан лунö.

Шыöдчысьлöн шыöдчöм вылö пуктöны штамп, кöнi индöны пыран номер да пасъян кадпас.

3.2.4.  Гражданинсянь ассяньыс гижöмöн шыöдчöм примитiгöн  сылöн корöм серти примитöм шыöдчöмлöн мöд экземпляр вылын пуктöны пас шыöдчöм примитан кадпассö, шыöдчöм примитысь мортлысь овсö да инициалъяссö​ индöмöн да висьталöны Веськöдланiнлысь йитчан телефонсö (гражданалöн шыöдчöмъяс кузя справкаяс вылö телефонъяс).
3.2.5. Шыöдчöмсö прöверитö​ öтувъя юкöнын уджалысь, волiс-ö сiйö водзджык, колана дырйи öткодялö архивысь воддза гижасьöмкöд.
Выльысь воöм шыöдчöмöн лыддьыссьö шыöдчöм, мый воис öти и сiйö жö мортсяньыс да öти и сiйö жö юалöм серти, мый вылö шыöдчысьлы вочавидзлöма нин законодательство серти.

3.2.6. Пасйигöн гижöны учёт нуöдысь карточка, к​öнi:
1) гижöмöн шыöдчöмлы пуктöны пасъян номер;
2) индöны шыöдчысьлысь овсö да инициалъяссö (нимтан вежлöгын) да сылысь инпассö;
3) пасйöны шыöдчöм воанногсö (письмö, электроннö​й письмö, телеграмма, факс). Кор гижöмöн шыöдчöм воöма мукöд государственнöй органсянь, меставывса асвеськöдлан органсянь либö чина йöзсянь, сэки индöны лöсялана органсö​ либö чина мортсö, кодсянь сiйö воис, индöны пуктана письмöлысь кадпассö да петан номерсö;
4) выльысь воöм йылысь пас  шыöдчысьлы водзын мöдöдлöм вочакывлысь кадпассö да номерсö индöмöн (кор эмöсь тайö Регламентлöн 3.2.5 пунктын индöм условиеяс).
3.2.7. Шыöдчöм примитöм да пасйöм кузя административнöй процедура збыльмöдан помшуöмöн лоö шыöдчöмсö Веськöдланiнса начальниклы (начальникöс вежысьлы) видлалöм вылö сетöм Веськöдланiнö шыöдчöм воан лунсянь öти  уджалан лунысь оз сёрджык.
3.3. Шыöдчöм видлалöм да сы вылö вочавидзöм.
3.3.1. Административнöй процедура заводитöм вылö подулöн лоö Веськöдланiнса начальниклы (начальникöс вежысьлы) пасйöм шыöдчöм воöм.
3.3.2. Веськöдланiнса начальник (начальникöс вежысь) гражданинлысь шыöдчöм пасйöмсянь куим лунöн мöдöдö шыöдчöм видлалöм йылысь тшöктöм Веськöдланiнса тэчаса юкöдулö. Резолюцияö индöны  вочакыв шыöдчысьлы збыльмöдысьлы дасьтан кад йылысь.
Сэтшöм случай дырйи, кор шыöдчöм видлалöм йылысь тшöктöмын збыльмöдысьясöн индöма некымын тэчаса юкöдув, сэки шыöдчöмлысь подлинниксö мöдöдöны тэчаса юкöдулö – кывкутысь збыльмöдысьлы (кутшöмöс индöма тшöктöмын медводдзаöн), копияяссö мöдöдöны тэчаса юкöдулö – тшöктöм öттшöтш збыльмöдысьлы.
Тэчаса юкöдувъяс – тшöктöм öттшöтш збыльмöдысьяс шыöдчöм видлалöм йылысь тшöктöм босьтан лунсянь 10 лунöн мöдöдöны кывкутысь збыльмöдысьлöн инпас вылö ассьыныс вöзйöмъяс компетенция серти, тшöктöмын кö абу индöма мöд кад.

3.3.3. Тэчаса юкöдувса начальник, кодлы тшöктöма видлавны шыöдчöм, сiйö жö луннас примитö шыöдчöм видлалан да сы вылö вылö вочакыв дасьтан пöрадок йылысь котыртан решение да сетö лöсялана тшöктöм збыльмöдысьлы.
Сэтшöм случай дырйи, кор гижöмöн шыöдчöмын абу индöма шыöдчöм мöдöдысь гражданинлысь овсö да пошта инпассö, мый серти колö мöдöдны вочакыв, сэки шыöдчöм вылö вочакывсö оз сетны. Кор индöм шыöдчöмын гижöма праволы паныд дасьтанатор, вöчанатор либö вöчöмтор йылысь юöр, а сiдзжö морт йылысь, кодi сiйöс дасьтö, вöчö либö вöчöма, сэки тэчаса юкöдувса начальник, кодлы тшöктöма видлавны  шыöдчöмсö, сiйö жö луннас примитö сiйö шыöдчöмсö мöдöдöм йылысь котыртана решение да сетö лöсялана тшöктöмсö збыльмöдысьлы. Гижöмöн шыöдчöмсö, кöнi гижöма праволы паныд дасьтанатор, вöчанатор либö вöчöмтор йылысь юöр, а сiдзжö морт йылысь, кодi сiйöс дасьтö, вöчö либö вöчöма, мöдöдöны государственнöй органö сылöн лöсялана компетенция серти Веськöдланiнын шыöдчöм пасъян лунсянь сизим лунöн.

Тэчаса юкöдувса начальник, кодлы тшöктöма видлавны шыöдчöмсö, сiйö жö луннас тшöктö збыльмöдысьлы 3 лунöн дасьтыны письмö татшöм случайяс дырйи:
1) шыöдчöм мöдöдысь гражданинлы юöртöма шыöдчöмсö мöдлаö мöдöдöм йылысь;
2) гражданинлы шыöдчöмсö бергöдöма, кöнi обжалуйтсьö ёрдлöн решение;
3) гражданинлы юöртöма сы йылысь, мый гижöмöн шыöдчöмсö оз позь лыддьыны, шыöдчöм вылö вочакывсö оз сетны да сiйöс оз мöдöдны видлавны государственнöй органö, меставывса асвеськöдлан органö либö чина мортлы налöн компетенция серти.
3.3.4. Збыльмöдысь, кодлы тшöктöма видлавны шыöдчöмсö да дасьтыны сы вылö вочакыв, тöдмасьö шыöдчöмöн да сы дорö пуктöм материалъясöн, корö , сы лыдын электроннöя, шыöдчöм видлалöм вылö колана документъяс да материалъяс мукöд государственнöй органын, меставывса асвеськöдлан органын да мукöд чина мортлысь, ёрдъяс, дознание органъяс да водзвыв следствие нуöдан органъяс кындзи.
Кор гражданин пуктiс аслас шыöдчöмкöд либö сетiс шыöдчöм видлалiгöн документъяс, материалъяс либö копияяс да кöсйö, медым сылы найöс сетiсны бöр, сэки найöс колö сетны гражданинлы. Та дырйи збыльмöдысьлöн гражданинлысь шыöдчöм видлалöм вылö эм право дысьтыны бергöдана документъяслысь да материалъяслысь копияяс.
3.3.5. Гежöд случайяс дырйи, а сiдзжö кор мöдöдöма запрос, мый артыштöма 2006 во ода-кора тöлысь 2 лунся Федеральнöй оланпаслöн 10 статьяса 2 юкöнöн, сэки Веськöдланiнса начальниклöн (начальникöс вежысьлöн) эм право нюжöдны шыöдчöм видлалан кадсö 30 лунысь оз дырджык вылö, татшöм пöрадок серти:
1) тэчаса юкöдувлöн – тшöктöм кывкутысь збыльмöдысьлöн начальник тшöктöм збыльмöдан кад кольöм бöрын 5 лунысь оз сёрджык водзвыв сетö Веськöдланiнса начальник (начальникöс вежысь) ним вылö служебнöй записка тшöктöм збыльмöдан кад нюжöдны коланлунсö подулалöмöн;
2)  кор Веськöдланiнса начальниксянь (начальникöс вежысьсянь) воö тшöктöм збыльмöдан кад нюжöдöм йылысь резолюция, сэки öти лунöн шыöдчысьлöн инпас вылö мöдöдöны уведомление Веськöдланiнса начальниклöн (начальникöс вежысьлöн) кырымпасöн.
Шыöдчöм видлалан кад нюжöдöмсö пасйö öтувъя юкöнын уджалысь электроннöй документооборот системаын тайö решениесö Веськöдланiнса начальникöн (начальникöс вежысьöн) примитан лунсянь öти лунöн.

3.3.6. Кор видлалöны шыöдчöм, кутшöмöс пыртöма вöзйöмъяс дорö, сэки быд вöзйöм серти донъялöны сiйöс примитны позянлунсö. Тайö донъялöмсö нуöдiгöн артыштöны татшöмтор:
1) юалöмъяс, мый бурмöдöм вылö мöдöдöма вöзйöмсö, нормативнöя ладмöдöм;
2) вöзйöм примитöм бöрын нормативнöй документъясö вежсьöмъяс пыртны, Веськöдланiнлысь удж бурмöдны, общественнöй йитöдъяс сöвмöдны, социально-экономическöй да государстволысь да обществолысь мукöд удж юкöн бурмöдны коланлун;

3) вöзйöм примитöм случай дырйи збыльмöдны колана процедураяслöн, пöрадокъяслöн, правилöяслöн технологическöй аслыспöлöслунъяс серти вöзйöм примитны позянлун; 
4) вöзйöм збыльмöдöм вылö материальнöй да сьöм боксянь рöскодъяс;
5) вö​зйöм серти юалöмлысь мукöд аслыспöлöслун тöд вылö босьтöмöн вöзйöм примитны позянлун.
Пасйöм лоöмтор серти вöзйöм анализируйтöм кузя помшуöмъяс тöд вылö босьтöмöн збыльмöдысь дасьтö шыöдчöм вылö вочакыв бала. Шыöдчысьлы вочакывйын юöртöны вöзйöм видлалан помшуöмъяс йылысь. Вöзйöмсö кö абу примитöма, шыöдчысьлы юöртöны помкаяс йылысь,  мый вöсна вöзйöмсö оз позь примитны.
3.3.7. Кор видлалöны шыöдчöм, кутшöмöс пыртöма шыöдчöмъяс дорö, сэки донъялöны татшöмтор:
1) эм​-ö оланпас серти подув, медым вöчны корана уджсö да эм-ö позянлуныс сiйöс вöчны гражданинлы отсалöм могысь сылысь оланподув правосö да вöлясö либö мукöд йöзлысь оланподув правосö да вöлясö збыльмöдöмын, тырмана подув, медым вöчны корана уджсö, эм-ö позянлуныс примитны мераяс Веськöдланiнлöн компетенция серти шыöдчöм эскöдöм могысь;
2) оланпасъяс да мукöд нормативнöй правовöй акт анализируйтöм, мый йылысь индöма шыöдчöмын, эм-ö позянлун примитны мераяс Веськöдланiнлöн компетенция серти;
3) Веськöдланiнлöн да сылöн чина йöзлöн уджын тырмытöмторъяс йылысь юöр, индöм органъяслысь да чина йöзлысь удж критикуйтöмсö подулалöм.
Пасйöм лоöмтор серти шыöдчöм анализируйтöм кузя помшуöмъяс тöд вылö босьтöмöн збыльмöдысь дасьтö шыöдчöм вылö вочакыв бала. Шыöдчысьлы вочакывйын юöртöны шыöдчöм видлалан помшуöмъяс йылысь. Кор шыöдчöмсö абу эскöдöма, сэки шыöдчысьлы юöртöны шыöдчöм эскöдöмын öткажитан помкаяс йылысь.

3.3.8. Норасьöмö пыртöм шыöдчöм видлалiгöн анализируйтöны гражданинлысь  торкöм правосö, вöлясö либö оланпас серти интересъяссö либö мукöд йöзлысь правосö, вöлясö либö оланпас серти интересъяссö бергöдö​м либö дорйöм йылысь корöм полулалöм; прöверитöны, лöсялöны-ö Веськöдланiнлöн уджалысьлöн (уджалысьяслöн) обжалуйтана вöчöмторйыс (вöчтöмторйыс) нормативнöй правовöй актъяслöн, организационно-распорядительнöй документъяслöн положениеяслы да предписаниеяслы.

Кор анализ нуöдöм бöрын эскöдöма норасьöмын гижöмторсö, мый индö праволы паныд удж вылö, нормативнöй правовöй актъяслöн, организационно-распорядительнöй документъяслöн положениеяслы да предписаниеяслы сiйö уджлöн лöсявтöмлун вылö, сэки норасьöмсö лыддьöны подулалöмöн.
Кор норасьöмсö лыддьöма подулалöмöн, сэки та йылысь юöрсö мöдöдöны Веськöдланiнса начальниклы, медым примитны решение законодательство серти. Видлалöм бöрын помшуöмъяс йылысь юöртöны шыöдчысьлы.
Кор норасьöмсö лыддьöма подулавтöмöн, сэки вочакывйын гöгöрвоöдöны претензияяслысь сы серти праволы паныд йылысь.
3.3.9. Сэтшöм случай дырйи, кор гижöмöн шыöдчöмын эмöсь юалöмъяс, мый решитöмыс оз пыр Веськöдланiнлöн компетенцияö, сэки шыöдчöмсö мöдöдöны пасъян лунсянь сизим лунöн лöсялана органö либö лöсялана чина мортлы, кодлöн компетенцияö пырö решитны шыöдчöмын индöм юалöмъяс, шыöдчöм мöдöдысь гражданинлы мöдлаö шыöдчöм мöдöдöм йылысь юöртöмöн, сэтшöм случай кыдзи, кор гижöмöн шыöдчöмсö​ оз позь лыддьыны.
3.3.10. Выльысь шыöдчигöн гражданалысь содтöд разрешение нуöдсьö выль лоöмторъяс либö шыöдчöмын индöм юалöмкöд йитчöм юкöнын нормативнöй правовöй ладмöдöм вежсьöмъяс  казялöм дырйи да збыльмöдсьö татшöм пöрадок серти:
1) тэчаса юкöдувса начальник, кодi кывкутö тшöктöм збыльмöдöм вöсна, сетö Веськöдланiнса начальниклöн (начальникöс вежысьлöн) ним вылö  служебнöй записка, колö-ö водзö  гижасьны шыöдчыськöд сiйö юалöм серти;
2) сэтшöм случай дырйи, кор Веськöдланiнса начальник (начальникöс вежысь) примитö решение (гижöмöн) сы йылысь, мый оз ков водзö гижасьны, сэки шыöдчысьлöн нипас серти мöдöдöны лöсялана уведомление;
3) сэтшöм случай дырйи, кор Веськöдланiнса начальник (начальникöс вежысь) примитö решение (гижöмöн) сы йылысь, мый колö водзö гижасьны, сэки шыöдчысьлысь шыöдчöмсö видлалöны тайö Регламентöн урчитöм пöрадок серти.
3.3.11. Шыöдчöм видлалöм бöрын збыльмöдысь сетö тэчаса юкöдувса начальниклы, кодi кывкутö тшöктöм збыльмöдöм вöсна, шыöдчöмлы письмö бала, кöнi:
1) гижöны вочакыв гражданинлы шыöдчöмын индöм юалöмъяс серти;
2) юöртöны сы йылысь, мый шыöдчöмсö мöдöдöма мöд государственнöй органö либö мöд чина мортлы налöн компетенция серти;
3) юöртöны сы йылысь, мый примитöма решение, мый öчереднöй шыöдчöмыс подувтöм да мый сiйö юалöм кузя гражданинкöд гижасьны дугдöны;
4) юöртöны сы йылысь, мый бергöдöны шыöдчöм, кöнi обжалуйтöны ёрдлысь решение, ёрдлысь сiйö решение обжалуйтан пöрадоксö гöгöрвоöдöмöн;
5) юöртöны сы йылысь, мый оз позь торкавны право, кор воö гижöмöн шыöдчöм, кöнi эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзанлунлы да эмбурлы;
6) юöртöны сы йылысь, мый абу позянлуныс лыддьыны гижöмöн шыöдчöм, кор шыöдчысьлысь овсö да пошта инпассö позьö лыддьыны;
7) юöртöны сы йылысь, мый оз позь вочавидзны шыöдчöмын индöм юалöм вылö, сы вöсна мый сэнi эм государственнöй либö федеральнöй оланпасöн дорйöм мукöд гусятор, вочавидзны позьтöмлун йылысь юöр;
8) юöртöны сы йылысь, мый гражданинлöн шыöдчöм вылö подуласьöмöн дугдöны видлавны шыöдчöм.

3.3.12. Тэчаса юкöдувса начальник, кодi кывкутö тшöктöм збыльмöдöм вöсна, öти уджалан лунöн видлалö, визируйтö да мöдöдö письмö баласö кырымавны Веськöдланiнса начальниклы (начальникöс вежысьлы).
3.3.13. Шыöдчöм видлалöм да сы вылö вочакыв дасьтöм кузя  административнöй процедура збыльмöдан помшуöмöн лоö тэчаса юкöдувса начальникöн, кодi кывкутö тшöктöм збыльмöдöм вöсна, вочакыв (письмö) бала шыöдчысьлы, Веськöдланiнса начальниклы (начальникöс вежысьлы) кырымалöм вылö мöдöдöм.
3.4. Шыö​дчысьлы вочакыв мöдöдöм.
3.4.1. Административнöй процедура заводитöм вылö подулöн лоö Веськöдланiнса начальниклы (начальникöс вежысьлы) шыöдчысьлы дасьтöм вочакыв (письмö) бала сетöм.
3.4.2. Веськöдланiнса начальник (начальникöс вежысь) куим лунöн кырымалö шыöдчысьлы дасьтан вочакыв (письмö) бала либö бергöдö вочакыв (письмö) баласö помалöм вылö тэчаса юкöдулö, кодi кывкутö тшöктöм зыбльмöдöм вöсна. Резолюциияö индöны шыöдчысьлы дасьтан вочакыв (письмö) помалан кад йылысь.
3.4.3. Шыöдчысьлы дасьтана вочакыв (письмö) помалöны тайö шыöдчöм видлалöм да сы вылö вочакыв дасьтöм кузя алминистративнöй процедура вылö Регламентöн урчитöм пöрадок серти.
3.4.4. Шыöдчысьлы вочакывсö (письмöсö) (шыöдчöм дорö материалъясöн) Веськöдланiнса начальниклöн (начальникöс вежысьлöн) кырымпасöн мöдöдöны öтувъя юкöнö пасйöм вылö да шыöдчысьлы мöдöдöм вылö öти лунöн.
Сэтшöм случай дырйи, кор шыöдчöмыс воöма Веськöдланiнö видлалöм вылö мукöд государственнöй органъяссянь, меставывса асвеськöдлан органъяссянь либö чина йöзсянь, сэки шыöдчöм видлалан помшуöмъяс йылысь юöрсö шыöдчысьлы вочакывлöн (письмöлöн) копияöн мöдöдöны лöсялана органö либö чина мортлы, кор найö шыöдчисны татшöм корöмöн.

3.4.5. Шыöдчысьлы вочакыв мöдöдöм кузя административнöй процедура збыльмöдан помшуöмöн лоö шыöдчысьлы вочакыв (письмö) мöдöдöм.
3.5. Гражданöс ас сёрнинаныс примитöм.
3.5.1. Административнöй процедура заводитöм вылö подулöн лоö Веськöдланiнö либö Веськöдланiнса чина мортлы шыöдчöм ас сёрниöн примитны корöмöн.
Гражданаöс ас сёрнинаныс примитöны Веськöдланiнса начальник да начальникöс вежысьяс асланыс уджалан местаясын, Коми Республикаса муниципальнöй юкöнъясö ветлöм дырйи – Коми Республикаса Юралысьлöн общественнöй водзвежöсъясын.
3.5.2. Öтувъя юкöнса специалист, кодöс уполномочитö Веськöдланiнса начальник, ас сёрниöн примитöм вылö гражданаöс водзвыв гижöдан журналын (формасö вайöдöма тайö Регламент дорö 3 содтöдын) гижöдö гражданаöс ас сёрниöн примитöм вылö гражданалöн шыöдчöм вылö подуласьöмöн. Öттшöтш гижöны Гражданинöс ас сёрнинас примитан карточка (формасö вайöдöма тайö Регламент дорö 4 содтöдын).
3.5.3. Гражданинлöн устнöя шыöдчöмсö пасйöны Гражданинöс ас сёрнинас примитан карточкаын ас сёрниöн примитан лунö​.
 Сэтшöм случай дырйи, кор устнöя шыöдчöмын висьтавсьö фактъяс да сэтшöмторъяс йылысь, мый оз ков содтöд прöверитны, сэки шыöдчöм вылö вочакывсö гражданинлöн сöглас серти позьö сетны устнöя ас сёрниöн примитiгöн, мый йылысь гижöны Гражданинöс ас сёрнинас примитан карточкаын.

Мукöд случайяс дырйи ас сёрниöн гражданинöс примитöм дырйи видлалöм юалöмъяс серти 30 лунöн мöдöдöны гижöмöн вочакыв.
3.5.4. Ас сёрни дырйи примитöм гражданалысь гижöмöн шыöдчöмъяссö колö пасйыны да видлавны 2006 во ода-кора тöлысь 2 лунся 59-ФЗ №-а Федеральнöй оланпасöн урчитöм пöрадок серти да тайö Регламент серти. Гражданинлысь гижöмöн шыöдчöм примитöм йылысь гижöны Гражданинöс ас сёрнинас примитан карточкаын.
3.5.5. Ас сёрнинас примитiгöн гражданинлы вермасны öткажитны водзö шыöдчöм видлалöмын, сылы кö вöлi сетлöма гижöмöн вочакыв шыöдчöмын индöм юалöмъяс серти, мый йылысь вöчсьö лöсялана гижöд Гражданинöс ас сёрнинас примитан карточкаын.

Сэтшöм случай дырйи, кор шыöдчöмын эмöсь юалöмъяс, кутшöмъясöс решитöмыс оз пыр Веськöдланiнлöн либö Веськöдланiнлöн чина мортлöн компетенцияö, сэки гражданинлы гöгöрвоöдöны, кытчö да кутшöм пöрадок серти сылы колö шыöдчыны.

3.5.6. Ас сёрниöн примитöм йылысь гижöны Гражданинöс ас сёрнинас примитан карточкаын.
3.5.7. Ас сёрниöн примитан помшуöмöн лоö:
1) ас сёрниöн примитiгöн устнöя вочавидзöм юалöмъяс вылö, мыйöн шыöдчис шыöдчысь;
2) гражданинлы гижöмöн вочакыв мöдöдöм йылысь тшöктöм Веськöдланiнса чина йöзлы мöдöдöм;
3) ас сёрниöн примитiгöн гражданинлысь гижöмöн шыöдчöм примитöм;
4) гöгöрвоöдöм, кытчö да кутшöм пöрадок серти шыöдчысьлы шыöдчыны;
5) шыöдчöм водзö видлалöмын öткажитöм, кор гражданинлы водзын вöлi нин сетлöма вочакыв шыöдчöмын индöм юалöмъяс серти.
IV. Административнöй регламент збыльмöдöм бöрся видзöдан формаяс
4.1. Регламентлöн положениеясö да государственнöй услуга збыльмöдöм дорö корöмъяс урчитысь мукöд правовöй нормаясö Веськöдланiнса уджалысьясöн кутчысьöм бöрся видзöдöны Веськöдланiнлöн тэчаса юкöдувъясса начальникъяс – кывкутысь збыльмöдысьяс юöр вылö подуласьöмöн, мый кадысь кадö воö збыльмöдысьяссянь, а сiдзжö учётнöй карточкаяслöн (гражданöс ас сёрнинас примитан карточкаяслöн) лöсялана даннöйяс анализируйтöмöн да электроннöй документооборот система даннöйяс серти.
4.2.  Быдлунъя контроль нуöдсьö видзöдöмöн, дыр-ö видлавсьöны шыöдчöмъяс, вочакывъяс дасьтöм йылысь казьтылöмöн, кывкутысь збыльмöдысьяссянь помкасö висьтавны корöмöн, мыйла вочакывсö нюжöдöма, водзö Веськöдланiнса начальниклы (начальникöс вежысьлы) юöртöмöн.
4.3. Государственнöй услуга збыльмöдöмлысь тырвыйöлунсö да качествосö  планöвöя да абу планöвöя прöверитö Веськöдланiнса öтувъя юкöн.
4.4. Планöвöй прöверкаяс нуöдiгöн Веськöдланiнса öтувъя юкöн тöлысьнас öтчыдысь оз гежöдджыка мöдöдö Веськöдланiнса начальниклы (начальникöс вежысьлы) ас кадö абу збыльмöдöм шыöдчöмъяс йылысь даннöйясöн юöр.
4.5.  Шыöдчöмсö (шыöдчöм видлалöм йылысь тшöктöмсö) киритöны контрольысь шыöдчысьлы вочакыв мöдöдöм бöрын.
Шыöдчöмсö (шыöдчöм видлалöм йылысь тшöктöмсö), мый серти вöлi нюжöдöма збыльмöдан кадсö, киритöны контрольысь шыöдчысьлы медбöръя вочакыв мöдöдöм бöрын.

Шыöдчöм (шыöдчöм видлалöм йылысь тшöктöм) контрольысь киритöм йылысь даннöйяссö Веськöдланiнса öтувъя юкöнын уджалысьяс пыртöны электроннöй документооборот системаö.

4.6. Веськöдланiнса уджалысьяс кывкутöны Россия Федерацияса законодательство серти асланыс решениеяс да вöчöмторъяс (вöчтöмторъяс) вöсна, кутшöмъясöс примитöны (збыльмöдöны) государственнöй услуга сетiгöн.
4.7. Ассьыныс шыöдчöмъяс видлалöм бöрся контроль вермöны нуöдны налöн авторъяс юöр вылö подуласьöмöн, кутшöмöс висьталöны öтувъя юкöнын либö збыльмöдысь телефон пыр.
V.Веськöдланiнлысь, а сiдзжö государственнöй услуга сетiгöн Веськöдланiнса уджалысьяслысь решениеяс да вöчöмторъяс (вöчтöмторъяс) ёрдöдз (несудебнöя) обжалуйтан  пöрадок
5.1. Веськöдланiнлысь, Веськöдланiнса уджалысьяслысь, кодъяс кывкутöны государственнöй услуга сетiгöн решение примитöм вöсна, шыöдчöмъяс серти примитöм решениеяссö да вöчöмторъяссö (вöчтöмторъяссö), а сiдзжö государственнöй услуга сетан пöрадок торкöмсö позьö обжалуйтны ёрдöдз (внесудебнöй) пöрадок серти (водзö – ёрдöдз обжалуйтöм).
5.2. Ёрдöдз обжалуйтан процедура заводитöм вылö подулöн лоö Веськöдланiнö гижöмöн либö электроннöй документöн гражданинлöн норасьöм воöм (водзö – норасьöм).
5.3. Норасьöмын индöны юöр, мый артыштöма тайö Регламентлöн 2.6 пунктöн гижöмöн шыöдчöмъяс вылö.
5.4. Норасьöмсö колö видлавны сiйöс пасйöмсянь 30 лунöн.
Гежöд случайяс дырйи, а сiдзжö кор Веськöдланiн урчитöм пöрадок серти мöдöдö норасьöм видлалöм вылö колана документъяс да материалъяс корöм йылысь запрос мукöд государственнöй органö, меставывса асвеськöдлан органъясö либö чина йöзлы, ёрдъяс, дознание органъяс да водзвыв следствие нуöдан органъяс кындзи, сэки Веськöдланiнса начальниклöн (начальникöс вежысьлöн) эм право  нюжöдны норасьöм видлалан кадсö 30 лунысь абу дырджык вылö та йылысь шыöдчысьöс юöртöмöн да нюжöдан помкасö индöмöн. Уведомлениесö Веськöдланiнса начальникöн (начальникöс вежысьöн) кырымалöмöн мöдöдöны шыöдчысьлöн инпас серти норасьöм видлалан кад нюжöдöм йылысь решение примитан лунсянь öти лунöн.
5.5. Норасьöмсö видлалöны гражданалысь шыöдчöмъяс видлалöм вылö тайö Регламентöн артыштöм пöрадок серти.
Оз позь мöдöдны норасьöмсö видлавны чина мортлы, кодлысь решениесö либö вöчöмторсö (вöчтöмторсö) обжалуйтöны.

5.6. Ёрдöдз обжалуйтан помшуöмöн лоö норасьöмын индöм став юалöмсö видлалöм, колана мераяс примитöм да шыöдчысьлы вочакыв мöдöдöм тайö Регламентöн урчитöм пöрадок серти.
5.7. Гражданинлöн эм право обжалуйтны Веськöдланiнлысь, Веськöдланiнса уджалысьяслысь решениеяссö да вöчöмторъяссö (вöчтöмторъяссö) государственнöй услуга сетiгöн Россия Федерацияса законодательствоöн урчитöм ёрд пöрадок серти.
Коми Республикаса государственнöй гражданскöй
 службаöн веськöдланiнö гражданасянь 
шыöдчöмъяс видлалöм кузя 
государственнöй услуга сетан 
административнöй регламент дорö

1 содтöд

Вöзъяна шыöдчöм форма
Коми Республикаса 

государственнöй гражданскöй 

службаöн веськöдланiнö

А.П.Власовалы

_________________________________
(гражданинлöн ов, ним, вич керан вежлöгын)

олö татшöм инпас серти:____________

_________________________________

_________________________________

йитчан тел.:_______________________

Шыöдчöм (вöзйöм, норасьöм)
Шыöдчöм (заявление, вöзйöм, норасьöм) йылысь гижöм.
20​​___ во ________тöлысь «___» лун     Гражданинлöн кырымпас__________

Коми Республикаса государственнöй гражданскöй
 службаöн веськöдланiнö гражданасянь 
шыöдчöмъяс видлалöм кузя 
государственнöй услуга сетан 
административнöй регламент дорö

2 содтöд

Коми Республикаса государственнöй гражданскöй
службаöн веськöдланiнö гражданасянь
шыöдчöмъяс видлалöм кузя
государственнöй услуга сетан
блок-схема

Гражданинлöн шыöдчöм
Гражданинлысь шыöдчöмсö примитöм да пасйöм

Гижöмöн шыöдчöм видлалöм

Гижöмöн шыöдчöм вылö вочакыв дасьтöм, сэтшöм случайяс кындзи, мый артыштöма 2006 во ода-кора тöлысь 2 лунся 59-ФЗ №-а федеральнöй оланпасöн

Коми Республикаса государственнöй гражданскöй
 службаöн веськöдланiнö гражданасянь 
шыöдчöмъяс видлалöм кузя 
государственнöй услуга сетан 
административнöй регламент дорö

3 содтöд
Ас сёрнинас примитöм вылö гражданаöс водзвыв гижöдан 
журнал

	д/в №
	Шыöдчан кадпас
	Гражданинлöн О.Н.В.
	Гражданинлöн инпас, телефон
	Шыöдчöм
	Ас сёрнинас примитан кадпас да кад
	Код дорö гижöдöма ас сёрни вылö

	
	
	
	
	
	
	

	
	
	
	
	
	
	


Коми Республикаса государственнöй гражданскöй
 службаöн веськöдланiнö гражданасянь 
шыöдчöмъяс видлалöм кузя 
государственнöй услуга сетан 
административнöй регламент дорö

4 содтöд

Гражданинöс ас сёрнинас примитан _______№-а карточка
20​​___ во ________тöлысь «___» лун               ________час ______минутын.
Сёрнинас примитiс ______________________________________________
Гражданинлöн О.Н.В.____________________________________________

Гражданинлöн инпас_____________________________________________

Удж места______________________________________________________

Социальнöй олöм_________________________________________________

Кокньöдъяс_______________________________________________________

Выльысь шыöдчö: Да/Оз

Сёрни йылысь дженьыда__________________________________________

_______________________________________________________________

_______________________________________________________________

Примитöм бöрын помшуöм________________________________________

_______________________________________________________________

_______________________________________________________________

Примитöм дырйи гижöмöн шыöдчöм йылысь пас:

________________________________________________________________

Шыöдчöм вылö резолюция________________________________________

Збыльмöдан кад_________________________________________________

Мый тшöктöма:

_______________________________________________________________

(збыльмöдысьяслöн О.Н.В.)

Тшöктöм йылысь:

__________________________________________________________________

_______________________________________________________________

Мортлöн кырымпас, кодi примитiс ас сёрниöн:

______________________________________ ( _________________________ )

(кырымпас гöгöрвоöдöм)

Шыöдчысьлы вочакыв йылысь пас:__________________________________
Контроль вылысь киритöм йылысь пас:______________________________

Вуджöдiс Кузнецова Н.А., 35 629 пас

